
Талай жыл мындан алгъа, билим бериуню 
Болон амалы кетерилгенден сора, универси-
тетде орус-малкъар бёлюмню къайтаргъан-
дыла. Ол а бизни миллетге, сёзюз, аламат 
саугъады. Аны юсюнденди  филология илму-
ланы доктору, профессор, къарачай-малкъар 
тилни кафедрасыны таматасы  Кетенчиланы 
Мусса бла ушакъ. 

Къабарты-Малкъар Республиканы Башчысы 
К.В.Коковну сыйлы Рамазан ай башланнганы бла

АЛГЪЫШЛАУУ

Даража

ТЮБЕШИУЛЕ

Бу кюнледе Нальчик-
де 9-чу номерли  орта  
школда «Жерими, хал-
къымы ариу ауазы» 
деген семинар ётгенди.  
Аны устазла  Созайланы  
Сакинат бла  Бёзюланы  
Саният  окъуучулары бла 
бирге къурагъандыла.  

Тюз жолну кёргюзтген, кертини 
бла  жалгъанны ортасын 
айыргъан кезиу

РФ-ни Президентини Указы бла   Арсен 
Мухамедович Хараевге бийик билимли 
эмда уста специалистле хазырлагъаны, 
кёп жылланы бет жарыкълы уруннганы 
ючюн да «Россей Федерацияны илмусуну 
сыйлы къуллукъчусу» деген даражалы ат 
аталгъанды.

Арсен Мухамедович Къабарты-Малкъар 
къырал университетни приёмну къурау 
эмда вузгъа дери ишни бардырыу жаны 
бла проректорну къуллугъун толтурады. 
Химия илмуланы докторуду, профессорду. 
Илму ишлерин Москвада Д.И.Менделеев 
атлы химия-технология институтда къору-
улагъанды. Урунуу жолун гитче илму къул-
лукъчудан башлагъанды, артда кафедраны 
башчысыны, факультетни деканыны, ызы 
бла химияны бла биологияны институтуну 
директоруну къуллугъуна салыннганды.

-Биз айтхылыкъ алим Михаил Ломоно-
совну насийхатларын башчылыкъгъа алып 
ишлейбиз. Ол химияны, биологияны эмда 
географияны терен билиуню магъанасы 
– жашау къолайлыкъны керелеудеди, деп 
алай айтып болгъанды, -деген эди Арсен 
Мухамедович интервьюларындан биринде.

Илму эмда устазлыкъ иш бла кюрешген-
ли профессор Хараев 600-ден аслам илму 
иш бла илму-методика китап басмалагъан-
ды. Аладан 400-сю белгили журналлада 
чыкъгъандыла. Аны 125 патенти барды. Ол 
химия илмуланы докторларындан экисин, 
кандидатладан да 12-син хазырлагъанды. 
Вузда аны себеплиги бла юйреннген специ-
алистле Россейни тюрлю-тюрлю регионла-
рында, дунияны башха къыралларында да 
жетишимли ишлейдиле.

Арсен Хараев  КъМКъУ-ну алим эмда  
билим бериуню амаллары жаны бла со-
ветлерине, химия жаны бла диссертация 
биригиуге, «Профессиональная наука» 
эмда «Битеу материалла. Энциклопедия 

сёзлюк» журналланы редколлегияларына 
киреди. КъМР-ни Парламентини Сыйлы 
грамотасы, КъМР-ни Билим бериу эмда 
илму министерствосуну, КъМКъУ-ну, Ил-
му-техника биригиуню битеусоюз советини 
грамоталары бла саугъаланнганды. Ле-
нинчи комсомолну лауреатыды, Халкъла 
аралы адыг академияны академигиди. 
Кембридждеги илму биографиялы араны 
башламчылыгъы бла уа ол «2008-2009 
жыллада 1000 айтхылыкъ алимлени» тиз-
месине къошулгъанды.   

Б. С. Карамурзовну Къабарты-Малкъар Республиканы 
Жамауат палатасыны къауумуна къошулгъанын къабыл 

кёрюуню юсюнден
Къабарты-Малкъар Республиканы Башчысыны

У К А З Ы

«Миллет проектлени жа-
шауда бардырылгъанлары 
Россейни Президентини 
башламчылыгъыны хай-
ырынданды. Алай бла ре-
спубликаны социал бёлю-
мюн эмда экономикасын 
айнытыу ишни теркленди-
рирге, пандемиягъа, ызы 
бла къыралгъа санкцияла 
басынчакълыкъ этилгени-
не да къарамагъанлай, 
инсанланы жашауларын 
игилендирирге онг бол-
гъанды», – дегенди Каз-
бек Коков.

Республиканы тамата-
сы районну адамларына 
СВО-да борчларын тол-
тургъан аскерчилеге эм 
аланы юйюрлерине би-
леклик этгенлери ючюн 
ыразылыгъын билдирген-
ди. «Зольск районда ол 
жумуш бийик даражада-
ды. Сый-намыслары бла 
аскер борчларын толтур-
гъан уланларыбыз бизни 
ёхтемлигибиздиле. Жаш-
лары энчи аскер операци-
яда борчланы толтургъан 
хар юйюрге аланы тий-
ишлисича юйретгенлери, 
болумну ангылагъанлары 
ючюн энчи ыспас этеме», 
– дегенди Казбек Коков.

Тюбешиуню чегинде 
Зольск районну социал-
экономика айнытыу сору-
улары да сюзюлгендиле. 

Сёз саулукъ сакълауну, 
билим бериуню, жаш тёлю 
политиканы,  тарыхны 
сакълауну, суу бла жал-
чытыуну эм эл мюлкню 
юсюнден баргъанды. Рай-
онда жашагъанла башха 
магъаналы темаланы юс-
леринден да айтхандыла.

Миллет проектле барды-
рылгъан кезиуге районда 
3 школгъа, 9 спортзал-
гъа, 3 маданият юйге, 
музыка школгъа, район 
поликлиникагъа ремонт 
этилгенди. 2 физкульту-
ра-саулукъ кючлендириу 
комплекс, школгъа дери 
билим берген махкеме, 
маданият юй, ФАП иш-
леннгендиле. Сармаково-
да битеулю билим берген 
школну къурулушу тынды-
рылады. 14 арбаз эмда 9 
жамауат тийре тапланды-
рылгъандыла. Тозурагъан 
жашау журтланы азайтыу 
программагъа кёре 9 кёп 
фатарлы юйледен адамла 
кёчюрюлгендиле. Суу бла 
жалчытыу ызны жангыр-
тыу иш бардырылады.

Юч жылны ичинде тий-
ишли халгъа жолланы 80 
километри келтирилгенди, 
15 тийрени чеклеринде 
жарыкълыкъ бериуню 11 
километри игилендирил-
генди. 2023-2024 жыллада 
Зольск районда тийишли 

халгъа жолланы 20 ки-
лометри келтирилликди, 
ишле башланнгандыла. 
Ала Псынадаха-Залуко-
дес-Джена л-Каменно-
мостское, Каменномост-
ское-Хабаз, Залукокоаже-
Лесгор, Светловодское-
Зольское эм Шордаково-
6-я  Золка автомобиль 
жолладыла. Субсидия-
лагъа Батех эм Залукодес 
элледе орамлагъа ремонт 
этилликди.

Район малчылыкъ про-

дукцияны, картофну ас-
лам халда чыгъаргъан-
ладан бирине саналады. 
Производство бла 660 эл 
мюлк предприятие, энчи 
предпринимательле эмда 
11 минг чакълы энчи иели 
мюлклери болгъанла кю-
решедиле. Юч жылгъа 
Зольск районда 16 тюр-
лю-тюрлю инвестпроект 
жашаугъа кийирилгенди. 
Районну консолидирован-
ный бюджетини файда 
тюшген кесегини кёбей-

гени белгиленеди, ол а 
социал магъаналы соруу-
ланы тамамларгъа аслам 
онгла береди. 2023-2024 
жыллада районда школ-
ланы, маданият юйлени 
ремонтлары эм жалчы-
тылыныулары, жамауат 
тийрелени тапландырыу, 
суу бла жалчытыу ызны 
жангыртыу эм башха про-
ектлени жашаугъа кийи-
риу андан ары бардырыл-
лыкъдыла.

«Россей Федерацияны субъектлерини 
жамауат палаталарыны къуралыу эм иш 
битеулю низамларыны юсюнден» Феде-
рал законну 8-чи статьясына, «Къабарты-
Малкъар Республиканы Жамауат пала-
тасыны юсюнден» Къабарты-Малкъар 
Республиканы Законуну 9-чу статьясына 
тийишлиликде бегим этеме:

1. «Народный фронт «За Россию» Битеу-

россей жамауат къымылдауну  Къабарты-
Малкъар Республикада регион бёлюмюню 
кёргюзтюую бла Б.С. Карамурзовну Къа-
барты-Малкъар Республиканы Жамауат 
палатасыны келечиси болууун къабыл 
кёрюрге.

2. Бу Указ анга къол салыннган кюнден 
башлап кючюне киреди.

Къабарты-Малкъар Республиканы Башчысы                                  К. КОКОВ 

Илмугъа салгъан 
къыйынына – бийик багъа

Жамауат бла ачыкъ сёлешгенди, магъаналы сорууланы да сюзгенди 
Къабарты-Малкъарны муслийманла-

рын сыйлы Рамазан ай башланнганы 
бла  жюрегимден къызыу алгъышлайма.

Аны уллу ниет магъанасы барды - жю-
рек тазалыкъны бла огъурлулукъну, жан 
аурутууну бла тюзлюкню, адеп-къылыкъ 
жаны бла игилене барыуну, ахшылыкъ 
этиуню, жууукъ адамынга къайгъырыуну 
адет-тёрелери тёлюден-тёлюге кёчюп 
барадыла.

Исламны бир заманда да таркъаймаз-
лыкъ бийик иннет хазналарына таянып, 

Къабарты-Малкъарны муслийманлары 
республикада мамырлыкъны бла ке-
лишиулюкню кючлеуге, адамланы ма 
бу къыйын заманлада кёллендирген, 
къыйынлыкъланы хорларгъа болушхан 
ниет байлыкъла сакъланырларына уллу 
къыйын саладыла. 

Къабарты-Малкъар Республикада 
жашагъанланы ачыкъ жюрекден алгъыш-
лай, кийик саулукъ, насып, монглукъ, 
жан тынчлыкъ тежейме. Жарыкъ умут-
ларыгъыз толсунла!

«Бахсан шахардан кёплери бет 
жарыкълы толтурадыла аскер 
борчларын. Ала Ата журтну сюй-
юуню, анга кертичи болууну, 
юйюрлери ючюн къайгъырыуну 
юлгюсюн кёргюзтедиле. Шёндю 
чыгъа тургъан къоркъуула бизден 
биригиулюкню, ангылаулукъну 
эмда тюз оюмлауну излейдиле. 
Биз барыбыз да Россей Федера-
цияны Президенти бла бир ниет-
либиз», - деп чертгенди Казбек 
Коков. 

Ол къыралыбызгъа экономи-
ка санкцияла кийирилгенлерин 
эсгертип, Америка – ол битеу 
дуния тюйюлдю,деп чертгенди. 

«Жер жюзюнде биз байламлыкъ 
жюрютген башха къыралла бла 
халкъла да бардыла. Ма кюнледе 
дунияны бек уллу эмда бек кючлю 
къыралларындан бирини – Къы-
тайны – башчылары Россейге 
келип турадыла. Бизни борчубуз 
– ишлеген жерлерибизде эрин-
мей урунургъа, инсанларыбызны 
жашау къолайлыкъларын игилен-
дирирге, жетишимлеге жетерге», 
-дегенди КъМР-ни Башчысы. 

Округну социал-экономика ай-

ныууну юсюнден билдириу бла тю-
бешиуде Бахсан шахарны адми-
нистрациясыны башчысы Хачим 
Мамхегов сёлешгенди. Бахсан 

республиканы бек уллу муниципал 
къуралыуларындан бириди. Анда 
60 мингден аслам адам жашайды.  
Автомобильлеге керекле, суусап 
суула эмда башха затла  чыгъар-
гъан, кийимле тикген промышлен-
ный предприятияла бардыла. Эл 
мюлкде чёплеу, къудору битимле, 
жемишле ёсдюрюу иги айныйды. 
Гитче предпринимательство бла 
1,6 мингден аслам адам кюре-
шеди. Арт юч жылда жер-жерли 
бюджетни файдалары юч кереге 
кёбейгендиле. 

Муниципал ишни бек иги къу-
рагъанланы сайлар ючюн бар-
дырылгъан конкурсда Бахсан 
9 миллион сом къытханды. Ол 
ахчаны энчи аскер операциягъа 
къатышханланы намысларына 
Махтаулукъну аллеясын къура-
угъа къоратыргъа оноу этилгенди.

Миллет проектле жашауда бар-
дырылып башланнганлы 9 спорт 
зал, эки школ, маданият юй бла 
поликлиника жангыртылгъан-
дыла, 4 сабий сад ачылгъанды, 
спорт мекямла ишленнгендиле.  
Мамырлыкъны шахар паркы уа 
Бахсанны айбат жерлеринден 
бирине айланнганды. Ол да фе-
дерал конкурсда къытылгъан ах-
чагъа къуралгъанды. Арбазланы 
бла жамауат тийрелени таплан-
дырыу да тохтаусуз бардырылады. 
Жолланы 20 километри мардагъа 
келиширча этилгенди, чыракъ 
чыпынла бла къоркъуусузлукъну 

белгилери салыннгандыла.
Шахарда республиканы бек 

уллу школларындан бирини къу-
рулушу барады. Аны 1224 окъуу 
жери боллукъду. Кесин да келир 
жыл хайырланыргъа берирге 
белгиленеди. Дагъыда 5 мектепге 
ремонт этилликди. Тозурагъан суу 
быргъыладан 13 километрин алы-
шындырыргъа тюшерикди эмда 
77 километрни тутхан суу ызны 
тартыу къолгъа алынырыкъды. Ол 
битсе,Бахсанны кесин эмда жуу-
укъдагъы 5 элни таза ичер суу бла 
жалчытыргъа онг чыгъарыкъды. 
Андан сора да, Бахсан сууда кё-
пюрге, Прохладный-Элбрус жолну 
жаяу ётер кесегине, Фрунзе эмда 
Лазо атлы орамлагъа ремонт 
этилликди.

Казбек Коков, экономика болум 
къыйын болгъанына да къара-
май, Бахсан айнып баргъанын, 
кёп иш да этилгенин чертгенди. 
Шахарчыла регионну оноучусу 
бла бюджет ахчагъа ишлегенлени 
айлыкъларыны, сабий садланы, 
ара район больницаны, мада-
ният юйню халларын, спортну 
айныу атламларын, тийрелени 
тазалыкъларын, жол къурулушну 
да сюзгендиле. Битеу айтылгъан 
оюмла эсге алынырыкъдыла.

КъМР-ни Башчысыны 
бла Правительствосуну 

пресс-службасы. 

«Шёндюгю болумлагъа да къарамай, 
Бахсан шахар тутхучлу айныйды»

Къабарты-Малкъар Республиканы Башчысы Казбек Коков Зольск муниципал районну таматалары эм жамауаты бла 
тюбешгенди. Ала миллет проектлени, федерал эм регион программаланы бардырылыуларыны эсеплерине эмда  

келир заманны планларына къарагъандыла.

КъМР-ни Башчысы Казбек Коков  Бахсан шахар округну башчылары эмда жамауаты бла ишчи тюбешиу 
бардыргъанды. Аны башлай, ол бахсанчылагъа энчи аскер операциягъа къатышханлагъа бла аланы юйюрлерине бо-
лушлукъ этиуге тийишли юлюшлерин къошханлары ючюн ыспас этгенди. Шахарда гуманитар жюклени ашырыу жаны 

бла иш тап къуралгъанын белгилегенди.

Жазылыу-2023

Хурметли жамауат!
Сиз бир тюрлю сылтау бла «Заманнга» жазылмай 

къалгъан эсегиз, ана тилде чыкъгъан жангыз газети-
бизни биринчи апрельден алып башларгъа онг барды. 
Аны ючюн, почтагъа барып, жазылыуну жыйырма 
бешинчи мартха дери жарашдырыргъа керекди.  
Изданиягъа интернетде бу адрес бла жазылыргъа да 
боллукъду: https://podpiska.pochta.ru/press/

Юч айгъа жазылыуну багъасы 
400 сом 86 капекди. 

БИЗНИ  ИНДЕКСИБИЗ – П 5893

«Малкъар тилни бёлюмюн алгъыннгы халына  
къайтарыу къайсы жаны бла да хайырлыды»

Рамазан айны сыйлылыгъын, бу кезиуде муслийманла кес-
лерин къалай жюрютюрге керек болгъанларын, аны тутхан-
ла къаллай сууаплыкъла аллыкъларын бизге Хасания элни 
иймамы, Абу Ханифа атлы ислам университетни устазы, Сауд 
Аравияны Медина шахарында ислам вузну бошагъан Мисир-
ланы Тимур хажи ангылатады. 

Жерибизни бла тилибизни 
тамашалыгъына тюшюндюре  



Интернет-версия: gazeta.zamankbr.ruЗ А М А Н
Эсепле

 Билим

Малкъар халкъны жангырыууну кюнюне

Сотталаны Салихни атын мен бир жыл  Элбрус 
тийрелерине ишни юсю бла баргъанымда эшитген-
ме. Ол заманда сейир адамла бла тюбешген эдим 
– Залийханланы Башир эмда Хаджиланы Къазий 
бла. Кёпню кёрген, кёпню сынагъан, ол санда Уллу 
Ата журт урушха да къатышхан Залийхан улу ол за-
манда мени атам Текуланы Махай инспекция бла 
Элбрус элге келиучюсюн да эсине тюшюрген эди. 
Сотталаны Салихни сагъына, аны юсюнден газетге 
нек жазмайсыз деп окъуна даулагъан эди.

Салихни элде этген ахшы ишлерини юсюнден айта, 
алгъа аны 1930 жылда Эл советни башчысына халкъ 
ыразы болуп айыргъанларын, аны башчылыгъы бла 
«Къызыл Элбрус» колхоз къуралгъанын эсгергенди. 
«Аны биринчи председателине Хаджиланы Чукайны 
айыргъан эдиле, Салих бла бирге ишлеген жашны. 
Ма ала ишни къурай билгенлерини хайырындан ары 
дери чалынмай тургъан жерледе бичен этгендиле, 
суу баргъан ызла да къазылгъандыла. Ол жыллада 
бир тюрлю техника болмагъаны себепли, эллиле 
къол бла къазгъандыла арыкъланы. Элни хар кере-
гине да уллу эс буруп, эски кёпюрлени да жангылагъа 
алышхандыла… 

 Ол юйретгенди элбрусчуланы юйлерини къабыр-
гъаларындан сора хуналарын да бояргъа, арбазла-
рын сыйпап къоймай, орамланы тизгинде тутаргъа 
да. Эллиле председательден къоркъуп угъай, анга 
хурметлери уллудан этгендиле айтханын», – деп 
хапарлагъан эди Залийхан улу. 

Мен артда тапхан шартлагъа кёре уа, эл Совет 
анга Сотталаны Салих башчылыкъ этгенде, СССР-
ни Ара Толтуруучу Комитетини Сыйлы грамотасы 
бла саугъаланнганды, колхозгъа ол замандагъы 
къырал башчы М.И.Калинин да келген эди. «Къызыл 
Элбрус» Москвада бардырылгъан Битеусоюз эл 
мюлк кёрмючге къатышханды. 1934 жылда саугъагъа 
автомобиль берилгенди, бир жылдан дагъыда эки 
машина бла радиостанция алгъандыла. Альпинист 
лагерьлеге келгенлеге деп, колхозда малланы багъ-
ып, эт бла жалчытып тургъандыла, башха кереклени 
да тапдыргъандыла.

Аны башчылыгъы бла ишленнген мекямла да кёп 
жылланы жарап тургъандыла.  

Эл советни таматасы кеси окъуулу адам болгъаны 
себепли сабийлени билимден айырыргъа жарамагъ-
анын уста биле эди. Школну мурдоруна биринчи таш-
ны да кеси къолу бла салгъанды. Артда ол мекямда 
аллергия аурууладан бакъгъан больница орналгъан 
эди. Специалистле кереклисин да унутмай, Пятигор-
скге окъургъа жаш адамланы жибергенди. Заманына 
кёре Салихни уллу библиотекасы да болгъанды. 1944 
жылда 8 мартда малкъарлыланы туугъан журтларын-
дан кёчюрюрге келгенле Сотта улуну юйюнде иги да 
мычыгъандыла. Аланы аны библиотекасы сейирге 
къалдырып, талай китапны, сайлап, алып кетгенле-
рин а Хаджиланы Къазий айтхан эди.

Журналист къыз Ирина Чумак да Сотталаны Са-
лихни къадарына эс бургъанды. Ол аны юсюнден 

Элбрус элдеги больницаны 70-жыллыгъы белгиленн-
ген кезиуде эшитгенди. Сора, элден къауум къарт 
бла сёлешип, дагъыда талай шарт ачыкълагъанды. 
«Табийгъатны сакълаугъа ол заманда окъуна эс 
бургъанды. Нарзанла талада дренаж ишлени бар-
дыргъанды, жер тюбюнде баргъан сууланы кетерча 
этип. Юсенгиге дери жол, жау-бишлакъ чыгъаргъан 
завод ишлетгенди. Сёзсюз, ол алгъа къарагъан, 
ишни таплыгъы бла къурай билген оноучу эди...» – 
деген эди Ёлмезланы Ибрагим.

1935-1938 жыллада атлагъа къарагъан фермагъа 
башчылыкъ этген Непеланы Локъман а былай эс-
гергенди: «Уллу Ата журт урушну аллында «Къызыл 
Элбрус» колхоз, республикада биринчи жерге чыгъ-
ып, къумалы атла бла тууарла алгъанды. Москвада 
эл мюлк кёрмючде манга кюмюш майдал берген 
эдиле. Бедикден башлап, Элбрусну тийресинде 
малла кечиннген битеу жерледе къошла, хамамла 
ишлетгенди, телефон бла радио да тартып, жолла 
да салыннган эдиле».

Эсгериулеге кёре, Совет Союзну маршаллары 
Клим Ворошилов бла Семён Будённый Элбрус 
тийресине келселе, Салихге къонакъгъа барып 
болгъандыла.

Жарсыугъа, халкъын сюйген адамны аны кёрюп 
болмагъанла да табыладыла. Салихни ишини магъ-
анасын ангылагъанла аслам болгъан эселе да, аны 
кетеригин ашыгъып сакълагъанла да бар эдиле. Аны 
партия билетинги тас этгенсе, деген сылтау бла тутуп 
кетгенлеринден сора, къадары къалай болгъанын 
киши билмейди.

ЮСЮПЛАНЫ Галина. 

Хар тукъумну аны жуму-
шун бардыргъан, жаш тёлюге 
юлгю кёргюзтген намыслы, 
сыйлы адамлары не заманда 
да болгъандыла.  Толгъурланы 
Къубадийни жашы Бекмыр-
за аллайладан эди. Ол бизни 
тёлюге акъыллы насийхатчы 
болгъанды, аталыкъ этгенди 
десек да, артыкъ болмаз.

Бекмырза 1927 жылда Быллым-

да туугъанды. Кёчгюнчюлюкде 
колхозда бригадирлик этгенди, 
артда, техникумда окъуп, вет-
фельдшер болады. Журтубузгъа 
къайтхандан сора, Чегемде ишлей 
тургъанлай, Новочеркасскда по-
литехника институтда бийик билим 
алады. Аны менсинмегенлиги, 
кимге да жууукъ кёллюлюгю, огъ-
урлулугъу тёгерегиндегилеге къар-
шы этгенди. Ол не жумушубузгъа 
да уллу кёллю болмагъанды. Кёп-
ню кёрген кёп биледи дегенлей, 
не сорууубузгъа да андан жууап 
табып тургъанбыз. 

Аны таныгъанла тарыхда, Интер-
нетде, телерадиону фондларында 
сакъланып къалгъан эсгериуле-
рине къарап тансыкълайбыз. Ол 
бусагъатда бютюн бек керек эди 
миллетге, деп келеди кёлюбюзге. 
Аны «Хант къангабыз» деген ат 
бла мал союуну, эт бишириуню, 
сютню, къыш къатыкъны жараш-
дырыуну, юлюш чыгъарыуну, жер, 
суу атланы юслеринден, тарых 
ызыбыздан статьялары миллетни 
хазнасыдыла. 

Шауалары бла Толгъурлары бир 
тукъумду, деген сёз барды. Аны 
ючюн болур эди, Бекмырза мени 
келин этип, бек ариу кёргенди. 

Мен да анга уллу хурмет бергенме. 
Тышындан къонакъ келгени болса, 
аны, атамы да алып, къонакъла-
рым бла Чегем чучхурлагъа аз 
кере бармагъанбыз. Тышындан 
келгенле аны сёлешгенине къу-
лакъ салып, сюйюп тынгылаучу 
эдиле. Кёпню билген эмда кёрген 
атам бла бирге болсала уа, бир 
айтханларын экинчи къайтармай, 
кёчгюнчюлюкден башлап жангы 

жашаугъа келген кюнлерине дери 
да айтып, хапарлары тауусулмаучу 
эди. 

Бир жыл а Бекмырза кесини 
туугъан кюнюне жууукъ адамлары 
бла бирге  бизни да чакъырады. 
Баш ием бла бирге барабыз. Ол 
кюн биз тапхан зауукълукъну 
айтып бошаялмам. Акъ-Сууну 
къыйырында, жомакъдача, бир 
ариу жерде узун столла жаса-
лып, Бекмырзаны жашлары, 
къызлары, киеулери, келинлери, 
туудукълары, къонакълары да 
стол артында олтуруп, ашай-иче, 
Бекмырза да жашауунда тюбеген, 
кёрген затларыны юсюнден хапар-
лай, насийхат сёзлерин да айта 
заман къалай кетгенин окъуна 
билялмагъанбыз.

Бир кезиуде уа ол, барыбызны 
да стол артындан къобарып, ар-
лакъда къой соя тургъан жашланы 
къатына чакъырды, учаны бир 
тюрлюсю къалай хазырланнганын 
кёргюзтюр ючюн. Ол кюн анда 
бизни белгили жазыучубуз, сюйген 
адамыбыз Додуланы Аскер теле-
видениягъа тюшюрген эди. Ол 
учаны татыуу бюгюн да кетмейди 
эсибизден. 

Бир затны юсюнден хапарыбыз 

болса, Бекмырза айтыучулай, дер-
ге бек сюебиз, ол бизни эсибизден 
бир заманда да кетмейди. Аны 
огъурлу сыфаты, ёхтем сёзю кёз 
аллыбыздады. 

Аллахха шукур, Бекмырзаны 
ызындан къалгъан сабийлери, 
туугъан-туудукълары, ала уа Ал-
лахны ахшылыгъындан, эки жаш 
бла беш къыз (Света, жаннетли 
болсун, дуниясын алышханды), 17 
да туудукъ боладыла, тюз жолну 
сайлап, аталары кёргюзтген ыз бла 
барадыла, къайда да Бекмырзаны 
атын махтау бла айтдырадыла. Ол 
насийхат этгенча, кеси къыйынла-
ры бла жашай, миллетни сюйген 
адамладыла. 

Бекмырзаны юй бийчеси Со-
зайланы Радымгъа бу кюнледе 
90 жыл толгъанды. Туугъан-туу-
дукълары ол кюн ынналарыны 
тёгерегине жыйылып уллу байрам 
этгендиле. Аны бла ушагъыбызда: 
«Сабийлени аталары тюзню бла 
терсни айта юйретгенди аланы. 
Бек къаты болгъанды окъуула-
рына, адеп-къылыкъларына да. 
Мени да жанымы бир заманда 
да къыйнамагъанды. Сабийле да 
аны экинчи сёлешдирмегендиле, 
айтханын олсагъат этип къойгъан 
болмаса», – дейди .

Радымны бетинден ургъан нюр 
тёгерекни жарытады. «Сабийле 
бир-бирге бек иги боладыла, 
къууанч, къыйын кюнлеринде да 
бир-бирлерине билеклик этедиле. 
Босагъадан адам кирмегенден 
жарлы не барды? Ата юйлерин бек 
сюедиле. Барына да бек ыразыма. 
Аталары сау болса, бек къууаны-
рыкъ эди быланы бир-бирлерин 
былай тутханларына. Аллах бирди, 
бек насыплыма,–дейди ынна.

Алай насып да бош келип къал-
майды. Жети сабийни ёсдюрюп, 
окъутуп, бирер ишге орнатхан да 
тынч тюйюлдю. Бюгюн ала бары 
да, Аллахны ахшылыгъындан 
юйюрлерин бийик даражада тута-
дыла, бирер ишде урунадыла, кеси 
къол къыйынлары бла жашайды-
ла. Миллетни ичинде даражалары 
жюрюйдю. 

Радымны жюрек жылыуу тар-
къаймайды. Адам жарлылыкъдан 
сора жарлылыкъ жокъду, дейди. 
Толгъурланы Бекмырзаны бла 
Радымны юйлери бла арбазлары 
уа адамдан,  насыпдан, хурметден 
толуду. Ол байлыкъ бир заманда 
таркъаймасын. 

ШАУАЛАНЫ Разият.

– Марат Ахъедович, бюгюнлюкде 
бардырылгъан проектлени юслеринден 
айтсагъыз эди? 

– «Саулукъ сакълау» миллет проектни 
«Саулукъ сакълауну биринчи болушлукъ 
берген бёлюмюн игилендириу» регионал 
программасына тийишлиликде быйыл 

онюч медицина учреждениягъа тынгылы 
ремонт этилликди. Ол санда районлада 
поликлиника бёлюмле,  амбулаторияла эм 
Нальчикни 2-чи номерли сабий поликлини-
касы жангыртыллыкъдыла.

Аны бла бирге бюгюнлюкде Элбрусда 
бла Кубада амбулаторияланы къурулушу 
барады. Биринчисинде элчилеге эм ту-
ристлеге да тийишли медицина болуш-
лукъ тапдырырча медицина ара да къу-
раллыкъды. Май районда да амбулатория 
бла фельдшер акушер пунктну (ФАП) 
ишлеп башлагъандыла. Программагъа 
кёре, аланы мюлк-техника онглары, ме-
дицина оборудованиялары эм санитар 
транспортлары да жангыртыллыкъдыла.

– «Саулукъ сакълау» миллет проектни 
толтуруу бла байламлы болум къалайды? 

– Бюгюнлюкде сагъынылгъан про-
етни чеклеринде республикада уллу иш 
бардырылады. Нальчикни 1-чи номерли 
больницасында бла Прохладныйни район 
аралы стационарында къан тамырлары 
ауругъанлагъа биринчи болушлукъ тап-
дыргъан эки бёлюм ишлейди. Андан сора 
да, Республикалы клиника больницада 
бла  Кардиодиспансеринде профессио-
нал болушлукъ тапдыргъан эки регион 
ара борчларын жетишимли толтурадыла. 
Алада, багъыудан сора да, аслам эс жю-
рек эм къан тамыр аурууланы башлана 
тургъан кезиулеринде тинтирча амалла 

хайырланадыла. Анга кёре, ала  тийишли 
диагностика оборудование бла жалчыты-
лынадыла. Ол санда быйыл жангы меди-
цина оборудование Кардиодиспансерге 
алынырыкъды. 

Бусагъатда кардиодиспансерде къыйын 
операцияла этген бийик квалификациялы 
специалистле ишлейдиле. Аны бла бирге 
бирси жерлеге окъургъа эм ишлерге кет-
ген жерлешлерибизни ызларына къайтыр-
ча да мадар этиледи.    

Саусузланы юсюнден айтханда, бу-
сагъатда республикада жюреклери бла 
къан тамырлары ауругъан 4 600 инсаннга 
къаралады. Аладан 4 318-си дарманла бла 
тынгылы жалчытылыннгандыла. Жууукъ 
заманда эсепде тургъан саусузлагъа  
льготалы аптека ачар мурат барды.

– «Земский доктор/фельдшер» къырал 
программа жетишимли барамыды? 

– Быйыл аны чеклеринде 26 специалист 
урунургъа онг табарыкъды. Бу жумушну 
тамамларгъа  29 миллион сом бёлюню-
рюкдю.  

Министрни орунбасары алгъаракълада 
ишлеп башлагъан санитар авиацияны 
юсюнден айта, аны хайыры бла жетмиш 
адамгъа болушлукъ тапдырылгъанын бил-
диргенди. Быллай амал узакъда къыйын 
болумгъа тюшгенлени къысха заманда 
стационаргъа тапдырыргъа бютюн ахшы 
себеплик болгъанын да чертгенди.  

Ахырында министрни орунбасары 
тынгылаучуланы сорууларына да жууа-
плагъанды. Ала Кенжеде амбулаториягъа, 
Прохладныйде поликлиникагъа ремонт 
къачан этиллигин, сабий поликлиника 
Александровкадан Искожгъа нек кёчю-
рюллюгюн, Терк районда сабийлеге УЗИ 
нек этилмегенин билирге сюйгендиле. 

Бизни корр. 

Багъыуну, дарманла бла 
жалчытыуну да юсюнден 

Кёп болмай Регионнга оноу этиу 
арада КъМР-ни саулукъ сакълау ми-
нистрини орунбасары Марат Кармов 
бла тюзюнлей эфир болгъанды. Ол 
бардырылгъан проектлени, бюгюн-
люкде жамауатны жарсытхан зат-
ланы юслеринден хапарлагъанды 
эм тынгылаучуланы сорууларына да 
жууапла бергенди. 

Алгъа къарагъан, ишни 
къурай билген оноучу эди

Огъурлу ыз къойгъанды   
– Мусса Бахауатдинович,  

орус-малкъар бёлюмню къай-
таргъанларыны юсюнден мен 
былтыр устазланы жыйылы-
уларындан биринде сизден 
эшитген  эдим. Ол бек ахшы 
хапарды. Къаллай бир болады, 
сиз жангыдан эки профильли 
дипломла берип тебирегенли?

– Кертиси бла да, ол  бек 
ахшы иш болгъанды. Тилибизни, 
маданиятыбызны да сакълауда 
аны магъанасы уллуду. Быйыл 
биз бакалавриятны бошагъ-
анлагъа дипломланы биринчи 
кере берликбиз. Бизни бёлюм-
ден, алгъынча,  миллетибизни 
тамблагъы кюнюню тутуругъу 
боллукъ специалистле чыгъар-
ла, окъургъа келликлени саны 
да ёсер деп бек ышанабыз. 
Шёндю бир курсха 10 адамгъа 
жер бёлюнеди.

– Бюгюнлюкде бу бёлюмге 
кирир ючюн къаллай излемле 
этиледиле?

– Биринчиден,  ЕГЭ-ни берген 
заманда орус адабиятдан  сына-
уланы да унутмазгъа керекди. 
Ансыз КъМКъУ-гъа филология 
бла байламлы окъуугъа кирир 
онг жокъду. Мында да биз мал-
къар тилден бла адабиятдан 
экзамен алабыз. Жарсыугъа, 
ма бу арт жылгъа дери тюз 
школдан келгенлерибиз бек аз 
эдиле. Асламында универси-
тетни педагогика колледжин 
бошагъанла келедиле. Ала уа 
жыл санлары 22 жылдан атлагъ-
анладыла. Кёплери окъуудан 
сора ишлеген да этедиле. Бир 
кесек къыйналадыла аны бла.

 
Бизге  школдан сора келген-
лени тюзетген тынчыракъды. 
Быйылны биринчи курсу уа 
къууандырады. Алты къыз бола-
дыла, окъур кёллюледиле. Ала 
Тёбен Чегемден, Кёнделенден, 
Хасаниядан, Быллымдан эм 
Хабаздандыла. Бек ышанабыз 
миллетибизге жарарыкълары-
на. Сёз ючюн Акъкъызланы 
Айгуль бла Минги тауну атларын 
тинтиу жаны бла илму иш бар-
дырыр оюмгъа келгенбиз. Кеси 
да ыразы болгъанды.  

– Арт заманда ёз тилибиз-
де журналистика жаны бла  
ишлерге адам тапхан къыйын 
болуп къалгъанды. Аны биз 
кюн сайын телевиденияда бла 
радиода ишлеген тенглери-
бизден эшитгенлей турабыз. 
Бютюнда жашла табылмай-
дыла. Аны сылтауун сиз неде 
кёресиз?

– Алгъын бизни бёлюмде 
жашла, аз-кёп болсала да, бар 
эдиле. Сёз ючюн, сен окъугъ-
ан курсну юлгюге алайыкъ. 
Жарымы жашла болгъанлары 
эсимдеди. Орус-малкъар тил 
бёлюмню сайлау ол заманда 
аскер кафедраны ётер онг бол-
гъаны бла бек байламлы эди. 
Аны бла бирге уа ала ана тил-
леринден да билим алып чыгъа 
эдиле. Шёндю миллетибизни 
басма органларында ишлегенле 
20-30 жыл мындан алгъа бизни 
дипломларыбызны алып чыкъ-
гъанладыла.

Бюгюнлюкде  хал бир кесек 
башхаракъды. Университетде 

аскер кафедра жокъду. Аны 
себепли филология институтда 
саулай да 2-3 жашны кёрюрге 
боллукъу. Бизни бёлюмде уа, 
жарсыугъа, бири да жокъду. 
Энди уа кесигиз сагъыш эти-
гиз, къайдан табыллыкъдыла 
кадрла.

– Арт жыллада тилибизде 
сёлешгенлени саны азая бар-
гъаныны юсюнден кёп айты-
лады.  Жарсыула, сылтаула да 
кёпдюле аны бла байламлы. 
Сиз а бу болумну къалай ан-
гылаталлыкъсыз?

– Кёпле аны баш сылтауу ата-
аналадады дейдиле. Хау, анга 
мен да угъай демейме, алай, 
келигиз, иги сагъыш этип къа-
райыкъ. Алгъын биз орус тилде 
сёлешиуню жаланда шахар 
школлада эшитиучю эдик. Бю-
гюнлюкде уа эл мектеплерибиз-
де да сабийле  кеси тилибизде 
ахыры  да сёлеширге унамай 
тохтагъандыла. Миллетибизде 
бурундан бери «Эки динден 
бирин тутмагъан» деген сёз 
жюрюгенди. Аны магъанасын 
тилибиз бла байламлы бюгюнн-
гю халгъа келишдиргенде уа, 
орус маданиятны, тилни да иги 
билмей, кесиникин да унутуу 
деп, алай болады. 

Мени оюмума кёре, шёндю 
хар адам да юч тилни билирге 
керекди: ана тилин, жашагъ-
ан къыралыны тилин эм тыш 
къыраллы тилледен да бирин. 
Мен аны студентлерибизге да 
айтама.

Малкъар тилни юсюнден ай-
ханда уа, аны билсенг, сен дуни-

яда кёп къыраллада апчырыкъ 
тюйюлсе. 

Энди уа тилни сабийлерибиз 
осал билип тебирегенлерини 
сылтауларына къайтайыкъ. 
Аладан бири халкъны жашауу 
болмагъанча тюрленнгени бла 
байламлыды. Алгъын элледе 
адамла къаты байламлыкъда 
жашагъандыла. Юйюрлени 
кеслерини аппалары бла амма-
лары болмагъанлыкъгъа, къон-
шуда, орамда ала бар эдиле. 
Сабийле бла ала ёз тилибизде 
сёлешгендиле. Тукъумла бирге 
турургъа итиннгендиле. Бир 
кюн болмаса да, башха кюн 
бир затха юйрене эдиле, адет-
къылыкъны биле эдиле. 

Бюгюнлюкде уа жаш адам-
ла ата-анала бла жашаргъа 
сюймейдиле, шахаргъа жай-
ылыпдыла. Хар бири да кеси 
уяларына кирип, абаданла-
дан кери болургъа излейдиле. 
Сора кюн сайын сабий бла ёз 
тилингде сёлешип турмасанг 
а, ол къайдан билликди аны?  
Анала балаларын садикге эл-
тип, ишге кетедиле. Андан сора 
школ. Ингирге арып келедиле. 
Юй жумушла башын аладыла. 
Олтуруп хапар айтыр онг бол-
маса, ушакъла бардырмасанг 
сабийинг бла ол не этсин? 

Телевизорда, телефонлада да 
орус эм тыш къыраллы тилледе 
видеолагъа къарап турса, мал-
къар тилде къалай сёлеширик-
ди? Жарсыугъа, ана тилибизде 
бериулеге къарар онгла да 
жокъдула. Кёп эллерибизде ёз 
тилибизде бериулени кёрмей ёс-
генле да бардыла. Республика-
лы телевидениябызгъа, къоншу 
республикаладача спутник бла 
къарарча болса, бек иги боллукъ 
эди. Жарсыугъа, мен кесим арт 
кезиуде шахарда окъуна жашап 
да кёралмайма малкъар тилде 
бериулени.

Дагъыда школлада болумну 
алып къарагъанда,  ана тилни 
дерслери эки кереге аз болгъан-
дыла. Ол да бек жарсытады. 
Битеу ол затла  тилибизни ай-
ныууна угъай, артха барыууна 
себеплик этген сылтауладыла. 
Тийишли къуллукъчула, жамауат 
биригиуле анга эс бурурла деп 
бек ышанама.

 
ТАППАСХАНЛАНЫ Аминат.

«Малкъар тилни бёлюмюн алгъыннгы халына 
 къайтарыу къайсы жаны бла да хайырлыды»

Барыбыз да билгенден, халкъыбызны тилге уста, аны жорукъла-
рын билген адамла КъМКъУ-ну малкъар тил бла адабият бёлюмюн 
бошап чыкъгъандыла. Арт 20 жылгъа дери  кёпле ары сюйюп кир-
гендиле. Аны сылтаулары бир ненча эдиле. Биринчиден, бир жолгъа 
эки тилден бла адабиятдан усталыкъ алгъандыла. Экинчиден, жаш-
ларыбыз аскер кафедрада окъуп, офицер чынла бла бошагъандыла 
окъууларын. Аланы кёбюсю бюгюнлюкде школлада устазла болуп 
да ишлейдиле.

Алай 2000 жылда, къырал бийик билим бериу Болон системагъа 
кёчгенде, КъМКъУ-ну филология факультетини орус-малкъар 
бёлюмю да жабылады. Студентлеге жаланда малкъар тилден бла 
адабиятдан дипломла берип башлайдыла. Аны бла бирге уа анда 
окъургъа сюйгенлени саны да терк азаяды. Нек дегенде республи-
кадан тышында ол дипломладан хайыр чыкъмай къала эди.

Талай жыл мындан алгъа уа, билим бериуню Болон амалы кетерил-
генден сора, университетде орус-малкъар бёлюмню къайтаргъанды-
ла. Ол а бизни миллетге, сёзюз, аламат саугъады. Аны юсюнденди  
филология илмуланы доктору, профессор, къарачай-малкъар тилни 
кафедрасыны таматасы  Кетенчиланы Мусса бла ушагъым. 

Быйыл Къабарты-Малкъардан башха 
регионлагъа эмда тыш къыраллагъа кёп 
къалмай тёрт минг тонна нартюх урлукъ 
жиберилгенди. Россельхознадзордан 
билдиргенлерича, аны аслам кесеги 
(3014,4 тонна) регионлагъа баргъанды. 
Ол санда барындан да кёп (484,1 тонна) 
Татарстан Республика сатып алгъанды. 
Ызы бла: Башкъортостан (237,4 тонна), 
Белгород (229,8 тонна) эмда Воронеж 
(173,1 тонна) областьла барадыла. Став-
рополь край 169 тонна сатып алгъанды, 

Липецк область – 129, Нижегородск 
область – 136, Москва область а – 109 
тонна. Бизде чыгъарылгъан нартюх 
урлукъну битеуда 38 регион алгъанды, 
аланы саны андан да кёп бола барыргъа 
ушайды.

Тыш къыраллагъа уа 950 тоннадан ас-
лам жиберилгенди – Белоруссиягъа бла 
Къазахстаннга. Биринчиси бу жаны бла 
былтыр окъуна алчы болгъанды.

Урлукъну тышына жиберирни аллында 
анга тынгылы къарайдыла, лаборато-

рияда тинтедиле. Бу жол да 663 про-
багъа контроль этилгенди. Продукция 
фитосанитария жаны бла къоркъуусузлу 
болгъаны тохташдырылгъандан сора, 
анга аллай эмда карантин сертификатла 
жарашдырыладыла.

Былтыр а Къабарты-Малкъар Респу-
блика 12,4 мингден артыкъ тонна нартюх 
урлукъ сатханды.

УЛБАШЛАНЫ Мурат 
хазырлагъанды.

 Байламлыкъла

Нартюх урлукъгъа сурам уллуду

Жорукъла

 Жыйылыу

Жамауат 
эм дин

Тюбешиуню ача, КъМР-ни миллет-
лени ишлери эм жамауат проектле 
жаны бла министрни орунбасары 
Гергъокъланы Джамбулат жаш 
адамла бла быллай ушакъла ахыр 
юч жылны ичинде бардырылгъан-
ларын, ала хайырлылыкъларын 
кёргюзтгенлерин белгилегенди.

– Биз ислам диннге юйретген 
вузгъа нек келгенибизни ангыла-
тыргъа сюеме. Окъууну бошап, сиз 
адамла бла ишлериксиз, аланы 
сорууларына жууапла берликсиз. 
Быллай жыйылыулада уа тийишли 
билим алыргъа, ушакъ бардырыу 
жаны бла сынау жыяргъа онгугъуз 
барды, – дегенди ол.

Сёзюнде докладчы 2005 жылда 
Нальчикде право низамны сакъ-
лаучу органлагъа чабыууллукъну 
сылтауларыны, ол жамауатха, дин-
ни жайылыууна салгъан хатаны 
юсюнден да айтханды. Ол къужур 
ишледе республиканы жаш адам-
лары жоюлгъанларын, атышыуну 
хатасындан адамла динден къач-
ханларын, ата-анала сабийлерин 
исламгъа окъургъа иерге унамагъ-
анларын белгилегенди. «Ол ишле 
исламны айныуун, жайылыуун кёп 
жыллагъа артха бургъандыла. Ол 
къужур жумушла къайтарылмаз-
ларын жалчытыргъа  борчлубуз», 
– деп къошханды ол.

Гергъокъланы Жамбулат заман 
тюрленнгени бла бирге динни аты 
бла башларын жулуп, бузукълукъла 
этгенле ишлерин жангы амалланы 
хайырланып къурагъанларын белги-
легенди. Кеслери тыш къыраллада 
жашап, социальный сетьледе жаш 
адамланы къыралгъа къажау бо-
лургъа чакъырыула этедиле. «Аны 
ючюн кертини бла жалгъанны бир 
бирден айырыргъа юйренирге 
керексиз. Къабарты-Малкъарда 
динни тутаргъа бир чырмау жокъду. 
Бюгюнлюкде 140-дан аслам межгит 
ишлейди, ислам вуз барды, дин бла 
байламлы къысыулукъ этилмейди», 
– дегенди ол.

Бюгюнлюкде къыралда социал 
магъаналы жумушла этерге ахча 
берилгенин да эсгертгенди. Ал-
гъын субсидияла жаланда жама-
уат организациялагъа бёлюннген 
эселе, энди уа энчи адам проект 
хазырлап, аны тамамларгъа себе-
плик алыргъа боллукъду. Ол залда 
жыйылгъан жаш адамланы бу онг 
бла хайырланыргъа чакъыргъанды. 

Студентле бла тюбешиуге запас-
дагъы офицерлени «МЕГАПИР» 
биригиуню регионда бёлюмюню 

башчысы  Атайланы Жашарбек 
да келгенди. Ол шёндюгю кезиуде 
Россейге къажау тургъан къыралла 
аны ичинден чачаргъа не амалны 
да хайырланнганларын, динле 
эм миллетле аралы къаугъаланы 
башларгъа умут этгенлерин бел-
гилегенди. «Бир адамны да дин 
сезимлерин учуз этерге, аманлар-
гъа жарамайды. Келир кезиуде кёп 
чырмаулагъа тюберге боллукъбуз. 
Аладан хайырлы къутулур ючюн а 
жамауат биригирге керекди», – де-
генди ол эмда миллетчилик, диннге 
кёре кёрюп болмаулукълагъа къа-
тышмазгъа чакъыргъанды.

Ол жаш адамланы ариу юлгюледе 
ёсдюрюрге кереклисин белгилеп, 
«МЕГАПИР» бардыргъан «Ата жур-
тну жигитине тенг бол» проектни 
юсюнден айтханды. Аны чекле-
ринде Совет Союзну бла Россейни 
Жигитлери регионлада жаш адамла 
бла тюбешедиле, аланы соруулары-
на жууапла бередиле. Сёзге жалан-
да былтыр Къабарты-Малкъаргъа 
онеки Жигит келгенди. 

КъМР-ни къадийи Мисирланы 
Хызыр а светский къыралда мус-
лийманла кеслерин къалай жю-
рютюрге борчлу болгъанларын 
эсгертгенди. Шериатда муслийман 
жашагъан къыралны законларын 
толтурургъа кереклиси шарт бел-
гиленипди. 

Хызыр хажи хаж къылыргъа бар-
гъан кезиуде тыш къыраллы мус-
лийманла бла ушакъла этгенин 
белгилегенди. Аланы арасында 
жашагъан жерлеринде дин бла 
байламлы къысыулукълагъа та-
рыкъгъанла аз тюйюлдюле. «Ислам 
къыраллада сау кюнню ачылгъан 
межгитле аздыла, Мекканы кесинде 
окъуна. Ала намаздан сора жабы-
лып къаладыла. Иймамла жаланда 

къабыл кёрюлген ууазны бередиле, 
анга кеслеринден бир сёз къошар-
гъа эркин тюйюлдюле. Бизни респу-
бликада болум бла тенглешдиригиз: 
межгитле ачыкъдыла, вуз барды», 
– дегенди ол.

 Ислам вузну проректору Мурат 
Шибзухов бир ненча жыл мындан 
алгъа Нальчикде дин форум бар-
дырылып, анда «Исламда патриот 
ниетлени концепциясы» къабыл 
кёрюлгенин эсгертгенди. Аны бла 
Муслийманланы дин управления-
сыны сайтында шагъырей болургъа 
онг барды. 

– Анда муслийман жашагъан къы-
ралыны законларын толтурургъа, 
биргесине жашагъан миллетлеге 
хурмет этерге, ушакъгъа ачыкъ 
болургъа,  халкъланы бирликлерин 
жалчытыргъа, Ата журтуну айныуу-
на къолдан келгенни этерге борчлу 
болгъаны белгиленипди, – дегенди 
ол.

Жыйылыугъа ич ишле органланы 
ветеранларыны республикалы со-
ветини башчысы Муаед Пихов да 
къатышханды. Ол а экстремизм 
бла терроризм не сылтау бла этил-
генлерини, аны ючюн россейли 
законлада тохташдырылгъан жууа-
плылыкъны юслеринден айтханды. 

Жыйылыуда сёлешгенле жаш 
а дамланы сакълыкъгъа чакъ-
ыргъандыла, соруула бар эселе, 
алагъа жууапланы интернетде изле-
мей, устазладан, динни билгенлеген 
излерге чакъыргъандыла.

Ахырында студентле къонакъ-
лагъа соруула бергендиле эмда 
вузда патриот ниетлеге юйретгенле-
рин, устазла исламда аны юсюнден 
айтылгъанын ангылатханларын 
белгилегендиле. 

Намаз къылыуну заманы 
Март

Эрттен 
намаз
(сараш)

Кюнню 
чыкъгъан 
заманы

Тюш 
намаз

Экинди 
намаз

Ашхам 
намаз
(ифтар)

Жассы 
намаз

23 Орта кюн 04:33 06:03 12:23 15:48 18:25 20:05

24 Байрым кюн 04:32 06:02 12:22 15:49 18:26 20:06

25 Шабат кюн 04:30 06:00 12:22 15:49 18:27 20:07

26 Ыйых кюн 04:28 05:58 12:22 15:50 18:28 20:08

27 Баш кюн 04:26 05:56 12:21 15:50 18:29 20:09

28 Геуюрге кюн 04:24 05:54 12:21 15:50 18:31 20:11

29 Бараз кюн 04:23 05:53 12:21 15:51 18:32 20:12

30 Орта кюн 04:21 05:51 12:20 15:52 18:33 20:13

31 Байрым кюн 04:19 05:49 12:20 15:53 18:34 20:14

Апрель
1 Шабат кюн 04:17 05:47 12:20 15:53 18:35 20:15

2 Ыйых кюн 04:16 05:46 12:20 15:54 18:37 20:17

3 Баш кюн 04:14 05:44 12:19 15:54 18:37 20:17

4 Геуюрге кюн 04:12 05:42 12:19 15:55 18:39 20:19

5 Бараз кюн 04:10 05:40 12:19 15:55 18:40 20:20

6 Орта кюн 04:08 05:38 12:18 15:56 18:41 20:21

7 Байрым кюн 04:07 05:37 12:18 15:56 18:43 20:23

8 Шабат кюн 04:05 05:35 12:18 15:56 18:44 20:24

9 Ыйых кюн 04:03 05:33 12:18 15:57 18:45 20:25

10 Баш кюн 04:02 05:32 12:17 15:57 18:46 08:26

11 Геуюрге кюн 04:00 05:30 12:17 15:58 18:47 20:27

12 Бараз кюн 03:58 05:28 12:17 15:58 18:48 20:28

13 Орта кюн 03:56 05:26 12:16 15:59 18:50 20:30

14 Байрым кюн 03:55 05:25 12:16 16:00 18:51 20:31

15 Шабат кюн 03:53 05:23 12:16 16:00 18:52 20:32

16 Ыйых кюн 03:51 05:21 12:16 16:00 18:53 20:33

17 Баш кюн 03:50 05:20 12:16 16:00 18:54 20:34

Къадар кече
18 Геуюрге кюн 03:48 05:18 12:15 16:01 18:56 20:36

19 Бараз кюн 03:46 05:16 12:15 16:01 18:57 20:37

20 Орта кюн 03:45 05:15 12:15 16:02 18:58 20:38

КъМР-ни Муслийманларыны дин управлениясы.

Хурметли бир журтлуларым, къа-
рындашларым бла эгечлерим! Жыл 
озду, Аллахны ахшылыгъындан хар 
муслийман жюрегинден сюйген, 
тансыкъ болуп сакълагъан сыйлы 
Рамазан айгъа жангыдан тюбейбиз. 
Бу айда ораза тутуу исламны баш 
фарызларындан бириди. Аллахутала, 
муслийманлагъа оразаны буюруп, 
адамгъа кётюралмазлыкъ жумушну 
бермегенди. Жюреклеринде ийман-
лары болгъанла ырамазан айда бу 
дунияны гузабасын унутадыла, жюре-
клени динни нюрюне ачадыла, Алла-
хуталаны чомартлыгъын сынайдыла. 
Бу кезиуде адамны хар саны да Рах-
матлыны буйрукъларына бойсунады. 

Кюндюз кесинги ашдан, суудан 
тыйыу санланы тазалагъан бла бир-
ге ич органлагъа солуу береди. Ол 
адамны ич дуниясы ариуланнган, 
осал къылыкъла унутулгъан, ин-
нетинг ёсген кезиудю. Жюрегинде 
ийманы болгъан бизни Жаратханн-
га жууукълукъну сезеди, анга баш 
урунууну къууанчын ангылайды. 
Ораза жашауну керти магъанасын, 
багъасын ангылауну, чомартлыкъны, 
жандауурлукъну, биргенге жашагъ-
анлагъа сюймекликни кезиуюдю, 
сабырлыкъны, жууашлыкъны сезерге 
онг болгъан заманды. 

Айны ичинде хар кюн да ач, суусап 
болуп, къыйын болумда жашагъанла-
ны, ачлыкъны хар кюн да кёргенлени 

ангылайса, къыйналып жашагъа-
лагъа, факъыралагъа болушургъа 
кереклисине Аллахуталаны ахшы-
лыгъы бла тюшюнесе.  Бу сыйлы ай 
ёксюзлеге, факъырлагъа, мискинле-
ге, абаданлагъа, кеслери алларына 
къалгъанлагъа болушлукъ этерге онг 
болгъан заманды, аны зырафына 
ётдюрмегиз. Аллахутала битеу къый-
ыныгъызны, къоранчларыгъызны да 
артха кёбейтип къайтарлыкъды. 

Рамазан ай, башында айта кел-
генимча, кесибизни ашдан-суудан 
тыйгъан бла бирге ич дуниябызны 
тазалауну, осал къылыкъладан къу-
тулууну заманыды. Аман оюмладан, 
сёзледен, ишледен кери болугъуз. 
Ансыз ачлыкъ сынагъаныбыз зыра-
фына кетерикди. 

Башха адамны ачытыудан, зорлукъ 
сынатыудан сакъ болугъуз, былайда 
къуру муслийманланы юслеринден 
айтмайма. Бир биригизге, башха 
динлени, миллетлени келечилерине 
хурмет этигиз. Республикада, битеу 
Россейде да мамырлыкъны, ырах-
матлыкъны, тынчлыкъны мурдору 
аладыла.  

Рамазан иннет тазалыкъны, акъ-
ылыбызны, жюрегибизни ариулауну 
дерсиди. Ариу юлгю кёргюзтюп, 
ахшы ишле тамамлап, исламны керти 
магъанасын ачыкъларгъа онгубуз 
барды: мамырлыкъны, тёзюмлюкню 
ниетлерин жайып. 

Заман терк барады. Рамазанны 
хар такъыйкъасы да багъалыды. 
Аны ахшылыкъларындан зауукълукъ 
алыргъа ашыгъыгъыз, тюз жолну 
жюрегигиз бла сайлагъыз, бизни 
Жаратханны Сыйлы Къуранда сёзле-
рин терен тинтигиз, ол а Рамазанда 
берилгени барыбызгъа да белгилиди. 

Бу кезиуде тилеклени кёп этигиз, 
гюняхла кечилирлерин излегиз, 
ахшылыкъла болдуругъуз, къолай-
сызлагъа болушугъуз. Бек алгъа уа 
жууукълагъа, танышлагъа, тёгере-
гигизде адамлагъа эс буругъуз, Ра-
мазан бирликни, ахшы жумушла та-
мамлауну айыды. Оразаны хар кюню 
да жамауатда бир бирге билекликни, 
хурметликни кючлеуге себеплик эт-
синле. Жюреклерибизни тазалыгъы 
уа дуния башында ахшылыкъланы 
керелерге онг берсин, Рамазанны 
ырахматлыгъы келир кезиуге дери 
сакълансын.

Ахырында Къабарты-Малкъарны 
муслийманларын ораза ай башланн-
ганы бла  энтта бир кере алгъыш-
лайма. Аллахуталадан жер башында 
тынчлыкъ сакъланырын, жюрекледе 
ийманны къатыландырын, бу айны 
ариулукъда ётдюрюрге кюч-къарыу 
беририн, хар бирибизни да тюз 
жолгъа салырын, къарындашлыкъ, 
чомартлыкъ айнырларын тилейме. 
Мамырлыкъ, халаллыкъ, ыразылыкъ 
сизге эмда жууукъларыгъызгъа!

– Ушагъыбызны Сыйлы 
Китабындан аят бла баш-
ларгъа сюеме: «Рамазан 
Къуран тюшген айды, ол 
адамлагъа тюз жолну кёр-
гюзтеди, кертини бла ётю-
рюкню ортасын айырады. 
Ичигизде бу айны ким кёр-
ген эсе, ораза тутсун» (Ийнек 
сура, 185-чи аят). 

Мухаммад файгъамбар, 
Аллахны саламы анга бол-
сун, былай дегенди: «Ораза 
айда жаннетни эшиклери 
ачыладыла, жаханимникиле 
уа – жабыладыла. Шайтанла 
темир сынжырла бла къы-
сыладыла» (Аль Бухари, 
Муслим). 

Энтта хадислени сагъы-
ныргъа сюеме: «Ораза тут-
хан адамны бир ахшылыкъ 
этгени 700 сууаплыкъгъа 
тенгди». Башхасы: «Рама-
зан айда умра (гитче хаж) 
къылгъан хажгъа баргъан 
адам тенгли сууаплыкъ ала-
ды» (Аль Бухари, Муслим). 
Ма бу юлгюле толусунлай 
ангылатадыла Рамазанны 
сыйлылыгъын. 

Жюреклеринде ийманла-
ры болгъанла хар ишлерин, 
атламларын Аллах ючюн, 
аны ыразылыгъын табар 
умут бла этедиле. Алай эсе 
уа, Рамазан айда халал, 
чомарт, огъурлу болургъа, 
иги жумушла толтурургъа 
керекди. Къуранны башха 
заманладан кёп окъургъа, 
садакъа берирге, адамлагъа 
болушургъа, кесинги гю-
няхдан бегирек сакъларгъа 
тийишлиди. Аллахуталадан 
кечгинлик тилеп, аны болуш-
лугъуна ышанып, умут этип 
тургъан дин къарындашы-
быз, эгечибиз бу затладан 
сууаплыкъла табарыкъдыла.

Тюйюшюп, башханы сё-
зюн этип оразагъызны бузуп 
къоймагъыз, деп тилерге 
сюеме. Рамазан айда эки 
адам даулаша болгъан-
дыла. Мухаммад, аланы 
эшитип, экигиз да аша-
дыгъыз, дегенди. Башха 
хадисде айтылгъаныча уа, 
тюйюшгенлени экисине да 
оразагъыз жокъду дегенди 
файгъамбар. 

 Ораза кимге борчду, 
деп соруучудула менден. 
Акъылбалыкъ болгъан мус-
лийман эр кишиге бла ти-
ширыугъа: саулукълары 
къойгъанлагъа эм акъылдан 
кем болмагъанлагъа. Баш-
хача айтханда, намаз кимге 
борч эсе, ол ораза тутаргъа 
да керекди.

 Былайда адамны саулугъ-
уна энчи эс бурулгъанын ай-
тыргъа сюеме. Кюнню узуну 
ашдан-суудан тыйылыу сау-
лукъгъа заран келтирлигине 
къоркъуу бар эсе, ораза 
тутаргъа жарамайды. Ал-
лай адамда гюнях жокъду. 
Жаланда ол биреуленнге аш 
ашатыргъа керекди, неда 
хар кюню ючюн ахча тёлерге 
да боллукъду.

Дагъыда жолоучу да эркин 
этиледи. Анга уа юйюнден 
70 километрге узакъгъа кет-
ген саналады. Жолоучугъа 
ораза ахырда жарамайды 
демейме, саулугъу къоя эсе, 
бек къыйналмаса, тутаргъа 
да боллукъду. Сагъыныл-
гъан сылтаула бла байлам-
лы оразаларын къойгъанла 
артда (жолдан къайтхандан 
сора, саулугъу игиге айлан-
са) кюню-кюню бла толусун-
лай тёлерге керекдиле. 

Мухаммад файгъамбар, 
Аллахны саламы анга бол-
сун, былай дегенди: «Керти-
си бла да барды жаннетде 
Ар-Райян эшик. Аны бла 
жаланда ораза тутханла 
кирликдиле. Аланы ызла-
рындан Ар-Райян жабы-
лып, артда ары бир адам да 
ёталлыкъ тюйюлдю» (Аль 
Бухари, Муслим). 

Башхасында уа былай 
айтылады: «Бир кюн окъуна 
ораза тутхан адамны Ал-
лах жаханимден 70 жылгъа 
узакъ этеди». Энтта бири: 
«Аллахутала ораза тутханны 
тилеклерин къабыл кёреди». 
Бу ай адамны гюняхладан, 
фасыкълыкъдан (билип тур-
гъанлай гюнях этиу) кери 
этеди. Бу затланы билгенле 
оразаны Аллахны ыразы-
лыгъын, саугъаларын табар-
гъа итинедиле. 

Бирле жулдуз чыкъгъынчы 

аууз ачмай турадыла. Алай 
динде болмагъан затланы 
кийирирге керекмейди. 
Кюн мутхуз болуп, неда 
туман басып, биринчи жул-
дузну кёрмей къойсакъ къа-
лай боллукъду? Кесибизге 
артыкъ къыйынлыкъла из-
лемейик. 

Къуранда Аллах: «Мен 
Мухаммадны ийгенме, ол 
сизге эм ариу юлгюдю», – 
дегенди. Алай эсе уа, мус-
лийманла анга ушаргъа 
борчлудула. Файгъамбар 
ашхам намазны заманы 
жетгенлей оразасын ачып 
къойгъанды – финик ашап, 
неда суу ичип. Ызы бла на-
мазын къылгъанды – фар-
зын, суннетин да. Ислам 
тынчлыкъ, женгиллик, хайыр 
береди, ол адамны саулугъ-
уна, санларына, кёлюне 
заран салмагъан динди. 
Ийман бла этилген ишден 
жаланда ырахматлыкъ, иги-
лик табарыкъбыз. 

Динибизде жамауатны 
бирикдириу, жууукълаш-
дырыу артыкъда магъана-
лыды: намаз къылгъанда, 
хажиликде, оразада да. Бир 
болуп этилген иш не заман-
да да кючлю, ышаннгылы 
болгъанды. Бу кезиуде уа 
туугъан, ёсген юйге бегирек 
тартылабыз. Ата-ана бла 
ауузланыргъа, оразаны ала 
бла ачаргъа, къарындаш-
ларыбызгъа, эгечлерибизге 
тюберге итинебиз. 

Бу айда халкъ бирге жый-
ылып аууз ачса, аш таты-
улу, берекетли да болады. 
Файгъамбарны аны юсюн-
ден быллай сёзлери барды-
ла: «Бир адамны ашы-сууу 
экеуленнге жетеди, экеулен-
ники – тёртеуленнге, тёртеу-
ленники уа –сегизеуленнге». 
Дагъыда бир хадис: «Ораза 
тутханны сыйлагъан сау 
кюнню кесин ашдан-суудан 
тыйгъанла тенгли бир сууа-
плыкъ аллыкъды» (Ахмад). 

Сёзсюз, ораза тутханла, 
тутмагъанла, башха дин-
лени келечилери да бар-
дыла къатыбызда. Алай, 
жарсыугъа, аланы арасын-
да бу айгъа хурмет этмей, 
ораза тутханланы аллында 
ашагъанла, суу ичгенле да 
бардыла…

Болсада кесин муслий-
маннга санагъан динни из-
лемлерине, жорукъларына 
эс буруп, аланы кереклисича 
толтурургъа борчлуду, Ал-

лахны ыразылыгъын излей 
эсе. Оразасы болгъанны 
аш-суу бла сукъландырыр-
гъа жарамайды, ол уллу 
гюняхладан бириди. Кесим 
кёргеними айтайым. Рама-
зан айда ёлгени болгъанла, 
аш хазырлап, дууагъа кел-
генлени сыйларгъа кюре-
шедиле. Кел деп, къадалып, 
къолунгдан созуп. Оразада 
сукъландырмагъыз халкъ-
ны, ол гюняхды десенг да, 
санга эс бурмай къойгъанла 
бардыла арабызда. 

Былайда энтта башха 
юлгю. Муслийман болмагъ-
ан танышым мени аллымда 
чай окъуна ичмейди. Ол, 
исламны излемлерин ан-
гылап, динибизге хурмет 
этеди. Быллай хапарланы 
дин къарындашларымдан 
да кёп кере эшитгенме. Мус-
лийманма деген а дин къа-
рындашларыны, эгечлерини 
юслеринден нек сагъыш 
этмезге керекди?

Оразада кесин аяп, жукъ 
да этмей турургъа жара-
магъанын да айтыргъа сю-
еме. Ислам эринчекликни 
унамайды. Диванда жатып, 
кёзлерин телевизордан ал-
май, интернетден чыкъмай, 
жукъ да ишлемей тургъан 
терсди. Мухаммад файгъ-
амбар оразаны заманында 
ишлеген да этгенди, аны бла 
бирге Аллахха къуллугъун 
да къоймагъанды, солур-
гъа да унутмагъанды. Аны 
айтханым, бу кезиуде Алахха 
къуллукъ этиуню кёбейтирге 
борчлубуз: Къуран окъургъа, 
тилекле этерге, намаз къы-
лыргъа. 

Файгъамбар былай де-
генди: «Ол кесинге излеген 
ниетни башха муслийман-
лагъа тежемесенг, сен толу 
ийнанмагъанса». Аны ючюн 
Аллахуталадан ораза тутхан-
ланы тилеклери, дууалары 
къабыл кёрюлсюнле, этген 
ишлерини сууаплыкълары 
700 кереге кёбейтилсинле 
деп тилейме. 

Ар-Райян эшик бла жан-
нетге кирликлени санында 
болайыкъ. Экинчи бу заман-
да сыйлы оразагъа ийман 
бла жетерча Аллах бары-
бызгъа къарыу, амал, онг да 
берсин. Этген къуллукъла-
рыбыз, тутхан ниетлерибиз, 
къылгъан намазларыбыз 
къабыл кёрюлюп, Аллахны 
ыразылыгъына тийишли 
кёрюлгенледен болайыкъ.

КъМР–ни Муслийманларыны дин управле-
ниясы ханафий мазхабда оразаны бузмагъан 
эм бузгъан болумланы эсгертгенди. 
Бу затла оразаны бузмайдыла:

 унутуп, бир жукъ ашау, неда суу ичиу 
(жаланда ораза тутханынг эсинге тюшгенлей, 
ауузланнганынгы тохтатыргъа керексе);

 къулакъгъа дарман салыу, жуууннган ке-
зиуде къулакъгъа суу кирсе да;

 кёз дарманла эм линзала бла хайыр-
ланыу;

 дезодорант эм тазалыкъ бла байламлы 
башха затла, тютюнню къояргъа болушхан 
пластырьле, кремле;

 юйдегинге тийген  неда уппа этген;
 тишлени тазалагъан паста бла мисвак 

(жаланда пастаны жутаргъа жарамайды);
 къанны медицина тинтиулеге бериу, хиджама;
 укол, къан бериу, къанны диализде 

тазалау, капельница бла къан тамырлагъа 
дарман салыу;

 тишлеге багъыу, неда тишни кетериу (дар-
манны жутаргъа къоркъуу жокъ эсе);

 лапароскопия, башха хирургия жумушла; 
 адам сунмай тургъанлай къусса, билмей 

аны жутса;
 билмей, сунмай тютюнню жутхан;
 тюкюрюкню жутуу (ол тамакъда тыгъыл-

гъан кезиуде да);
 жууунуу (жаланда суу ауузгъа, бурунн-

га кирмезге керекди); 
 тиширыуланы бакъгъан врачха барып, 

тинтиуледен ётюу, дарман салыу;
 ётюрюк айтыу, сёз этиу. КъМР–ни муф-

тийини орунбасары Алим Сижажевни ан-
гылатханына кёре, исламда ётюрюк айтыу, 
сёз этиу гюняхды. Болсада ала оразаны 
бузмагъаннга саналадыла. 
Оразаны бузгъан затла: 

 билип ауузланыу;
 тишлени тазалаучу пастаны  эмда тишлени 

арасында къалгъан ашны билип жутуу.
 дарманны буруннга салыу;
 дарманланы ашау, ингаляторну  хай-

ырланыу;
 билип, тютюнню жутуу (сёзге, тютюн ичип);
 билип, юйдегинг бла къалыу; 
 эндоскопия тинтиуле этдириу (аны ке-

зиуюнде хайырланылгъан зондха дарман 
жагъылгъаны ючюн). 

«Инсанланы ийнаныуларын учуз 
этерге, терслерге жарамайды»

Тюз жолну кёргюзтген, кертини бла 
жалгъанны ортасын айыргъан кезиу

«Ниет тазалыкъны, акъылыбызны, 
жюрегибизни ариулауну дерси»

Иймам Абу Ханифа атлы Шимал-Кавказ къырал ислам университетде «КъМР-де экстремизмни бла 
терроризмни профилактикасы» къырал программаны чеклеринде студентле бла кезиулю «тёгерек стол» 
къуралгъанды. Анда социальный сетьледе сакълыкъны, бу аманлыкъла ючюн жууаплылыкъны, муслий-

манла къыралларында кеслерин къалай жюрютюрге кереклисини юслеринден баргъанды сёз.

Материалланы басмагъа ТИКАЛАНЫ Фатима хазырлагъанды.

Бу бетде Къурандан аятла, Мухаммадны хадислери да келтириледиле. Аны ючюн сакъ болуругъузну, 
аны кирли жерлеге атмазыгъызны, тийишли болмагъан жумушлада хайырланмазыгъызны тилейбиз. 

Оразаны бузгъан эм 
бузмагъан болумла

 Алгъышлау

      Ууаз 

Рамазан айны сыйлылыгъын, бу кезиуде муслий-
манла кеслерин къалай жюрютюрге керек болгъан-
ларын, аны тутханла къаллай сууаплыкъла аллыкъ-
ларын бизге Хасания элни иймамы, Абу Ханифа 
атлы ислам университетни устазы, Сауд Аравияны 
Медина шахарында ислам вузну бошагъан Мисирла-
ны Тимур хажи ангылатады: 

Къабарты-Малкъарны Муслийманларыны дин управлениясыны башчысы Хазраталий Дзасежевни 
республиканы дин идарасын сыйлы Рамазан ай башланнганы бла алгъышлауу

Эсде тутуу

Ол 1936 жылда Кён-
д е л е н д е  т у у г ъ а н 

эди. Тунгуч улан болуп, 
тёрт сабийни таматасы, 
къартлагъа, ата-анагъа 
да ийнакъ эди. Алай а ол 
насыпны андан, къарын-
даш-эгечден да сюргюн 
сыйыргъанды. Исмайылны 
юйюрю Къыргъызстанны 
Джалал-Абад областыны 
Сузакъ районунда Орта-
Азия деген элге, Жданов 
атлы колхозгъа тюшгенди. 
Анда 1945 жылда майда 
ауушханды бу тёрт сабийни 
анасы отуз жылы да тол-
магъан Мариям. 

Сылтау болмай киши 
кете болмаз. Ол кюнле-
де Мариям ачыу къагъыт 
алгъан эди бир таныш ти-
ширыудан. Ол жазгъаннга 
кёре, Кавказдан кёчюп 
бара, Мариямны анасы 
жолда ёлгени айтыла эди. 
Ма алай айырылгъандыла 
аналарындан сабийле. 
Магометге он жыл жетмей, 
кичилери уа Халимат – ана 
ёшюнюнден айырылмагъ-
ан къагъанакъ болуп.

Артда, жиляй-жиляй, 
анасына кёп даула 

айтханды Магомет, аланы 
алай къоюп кетгенине. 
Ачыу хорлагъан жюрек не 
да айтдырады. Анасыны 
ахыр тилеги – Къара шау-
дандан  ол къанар чакълы 
бир суу алып жет дегени 
эди. Эталмагъанды аны 
Магомет. Жашау узуну ол 
ачытып тургъанды жюре-
гин. Ата эгечлери Аминат 
этгенди аналыкъ алагъа. 
Аманат сабийлеге билим 
алдырыу да аны таукелли-
ги бла болгъанды.

Къарындашла Шауа-
ланы Магомет бла Хасан 
сабийлей  мамукъ бахча-
лада ишлегендиле, атала-
ры бла малчылыкъда да 
уруннгандыла. Окъургъа 
итиннгенлерин а атмагъ-
андыла. Магомет школда 
иги окъугъаны себепли, 
андан бош заманында аны 
сабанчы бригада эсепчи 
этгендиле. Ол жууаплы 
ишни буюргъанлары да 
кёл этдирген болур эди, 
школну жетишимли бо-
шагъанлай, Ош шахар-
гъа барып, къагъытларын 
педагогика институтха 
бергенди. Ол химиядан 
устаз болур акъылда эди. 
Школда барындан да ол 
дерсни бек сюйгенди. Аны 
сюйдюрген устазы Ёс-
генбаевха ыразылыгъын 
айтыргъа унутмагъанды 
бир заманда. 

Ол 1955 жылда эди. Пе-
динститутха экзамен-

лени жетишимли берсе да, 
аны ары алмагъан эдиле, 
кёчгюнчюдю деп. Сора, 
артха къуру къайтмай-
ма деп, Магомет къагъ-
ытларын Ошда эл мюлк 
техникумда биржыллыкъ 

бухгалтер курслагъа бер-
генди. Алай а институтха 
кирир муратын а къой-
магъанды. 1956 жылда 
киргенди ары. Ол да би-
ринчи курсну бошаргъа, 
кёчгюнчюлеге артха къай-
тыргъа эркинлик чыгъып, 
андан ары Къабарты-Мал-
къар къырал университет-
ге кёчюп, аны 1961 жылда 
бошагъанды.

Шауаланы Магомет уру-
нуу жолун Кёнделенде 
биринчи номерли орта 
школда химиядан бла 
биологиядан устаз болуп 
башлагъанды. Андан сора 
окъугъан университетине 
къайтып, неоорганика эм 
аналитика химияны бла 
физика-химияны кафе-
драсында ассистент болуп, 
илму жолуна тургъанды. 
Жаш алим, билими, окъуу 
юйню тюрлю-тюрлю ишле-
рине къатышыуу бла атын 
ариу бла айтдырып, андан 
ары ёсгенди. 1985–1993 
жыллада химия-биология 
факультетни деканыны 
юйретиу ишле жаны бла 
экинчиси болуп ишлеген-
ди. Аспирантурагъа да ки-
рип, Краснодарны къырал 
университетинде кандидат 
диссертациясын къоруу-
лагъанды. 

Ол уллу къууанч эди 
жууукъ-ахлугъа, эли-

бизге да. Бютюнда ишни 
магъаналылыгъына багъа 
биче келгенде, аны доктор 
диссертация бла тенглеш-
диргенлери билиннгенде. 
Саулай алып айтханда 
уа, Шауаланы Магомет-
ни илму ишлерини саны 
сексендан атлагъанды. 
Жаланда диссертация-
сын хазырлагъан заманда 
жыйышдыргъан тюрлю-
тюрлю журналлада бла 
илму жыйымдыкълада 
басмаланнган материал-
лары окъуна отузгъа жуу-
укъдула. 

Дагъыда Шауа улу башха 
атлары айтылгъан алимле 
бла бирге жазып, Москва-
да, Дондагъы Ростовда, 
Нальчикде, Краснодарда, 
Бишкекде… кёп илму ишле 
басмалагъанды, энчи ки-
тапчыкълары да чыкъ-
гъандыла. Илмуда этген 
жетишимлери ючюн ол 
СССР-ни Илмула акаде-
миясыны бла КъМКъУ-ну 

тюрлю-тюрлю даражада 
махтау грамоталарына 
тийишли болгъанды.

Адамны сюйген инсан 
эди Магомет. Къайда, 
къачан кёрсе да, элден 
хапар соргъанлай, элли-
лерине онг тапдырыргъа 
итиннгенлей тургъанды. 
Школда, университетде да 
кеси окъутхан жашланы, 
къызланы жетишимлерине 
жюрегинден къууаннган-
ды. Университетде тюбеп 
къалса, башхалача, бетин 
букъдуруп бир кере да ёт-
мегенди. Аны мен кесими 
юсюмде да сынагъанма. 
Той не бушуу болуп, жокъ-
ламай да къалмагъанды 
эллилерин. Лакъырдагъа 
уста болуп, кимни да кё-
люн кётюргенди.

Шуёхлукъ жюрюте да 
билгенди ол.  Аны 

шуёхлары къайда да бар 
эдиле: химия илмуланы 
доктору, аты тыш къырал-
лада да белгили акаде-
мик Какин Сулайманкулов 
узакъны жууукъ этип кел-
генди анга Къыргъызстан-
дан, КъМКъУ-ну доцент-
лери Башир Темботов бла 
Хочуланы Идирис а – сюй-
ген тенглери, кёнделенчи 
жаш Отарланы Магомет 
жашау узуну ышаннгылы 
адамы…

Магометни юйдегиси 
Атмырзаланы Магомет-
ни къызы Фатима орус 
тилден бла адабиятдан 
устазым болуучу эди да, 
жарым ёмюр чакълы бир 
озгъанда да, мени анга 
ыразылыгъым, сюйме-
клигим да чексиздиле. 
Бизни, окъуучуларын, алай 
сейирсиндире эди ол, уллу 
орус адабиятны ажайып 
дуниясына кийире. 

Ала юч аламат сабий 
ёсдюргендиле. Тамата 

къызлары Клара врачды, 
Мадина экономистди, За-
рийля уа юристди. Ма-
гометни бла Фатиматны 
туудукълары да бийик би-
лимле алып, бирер жуу-
аплы ишни толтурадыла. 

Магометни жер юсюнде 
иши энчи эди – билим 
бериуде ишлегенни ызын 
ханс басмайды: аны жо-
лун андан ары сохталары 
бардырадыла. Школдамы, 
университетдеми, хар бир 
аны къолунда окъугъанда 
къалгъанды ызы – ниети, 
жашаугъа кёз къарамы, 
бушууда – мудахлыгъы, 
къууанчда уа – нени да оз-
гъан жарыкълыгъы. Баям, 
сабийлей окъуна бушуу 
кёргенден, – Магомет алай 
къууана биле эди не аз да 
жюрек жарытхан шартха 
– иги хапар эшитгенине, 
ахшы адамгъа тюбеге-
нине, ариу атхан тангнга 
чыкъгъанына. 

МУСУКАЛАНЫ Сакинат.

Биринчиден, Анна Валентиновна 
федерал законлада болгъан тю-
зетиулени юслеринден айтханды. 
Контракт системаны юсюнден 
низамгъа жангычылыкъла аслам 
болгъандыла. Ол санда тарыгъы-
уланы бирикдирилген информа-
ция системаны юсю бла берирге 
кереклиси тохташдырылгъанды. 
Аны хайырындан аукционлагъа 
чырмаргъа, аланы болдурмазгъа 
кюрешген компанияланы ишле-
рин тохтатыргъа онг болгъанды. 
«Былтыр 237 тарыгъыу берилгенди 
бизге, ол а аны аллында жылдан 
54 процентге азды. Аладан 110-су 
къабыл кёрюлгендиле, алагъа 
кёре 104 эсгертиу чыгъарылгъан-
ды»,– дегенди Управленияны 
башчысы.

Бизнесге административ чыр-
мауланы азайтыугъа бурулгъан 
законлагъа да этилгендиле жан-
гычылыкъла. Сёзге, тюзетиуледен 
бирине кёре, борчларын тийишли-
сича толтурмагъанланы тизмесине 
келишимни санкцияланы хатасын-
дан тамамламагъан компанияла 
кийирилмейдиле. Дагъыда ком-
панияны жылны ичинде файдасы 
400 миллион сомгъа жетгенде, ол 
рынокда кёпчюлюкню тутханнга 
саналгъанды, закон бла уа ол эркин 
этилмегенди. Къабыл кёрюлген 
тюрлениулеге кёре уа файданы 
ёлчеми 800 миллион сомгъа дери 
кёбейтилгенди. 

Былтыр къыралда  газны инсан-
ны юйюню тийресине дери хакъ-
сыз тартыу жаны бла программа 
башланнганды. «Бу жумушланы 
тамамлагъан организацияла бир 
тюрлю законлу сылтау болмай, 
инсанла бла келишимни къабыл 

кёрюрге унамагъан кезиуле бол-
гъандыла. Бизни къатышыуубуз 
бла бузукълукъла кетерилгенди-
ле»,– деп билдиргенди Анна Ва-
лентиновна.

Монополиялагъа къажау феде-
рал служба ишинде  конкуренция-
ны айнытыугъа, предприниматель-
лени эркинликлерин сакълаугъа, 
товарлагъа бла жумушлагъа багъ-
аланы келишдириуге, товарланы 
тюрлюлюклерин жалчытыугъа баш 
магъана береди.  Былтыр ведом-
ство  социал товарлагъа бла жашау 
магъаналы дарманланы тизмесине 
кийирилген препаратлагъа, къуру-
луш затлагъа, отлукъгъа багъала 
ёсмезлерин контрольда тутханды. 

–  Социа л  магъана лы аш-
азыкъгъа тюкенле къошхан ёл-
чемни азайтыу жаны бла мадарла 
толтурулгъандыла. Аны  хайырын-
дан а бир-бир затлагъа сатыучула 
къошхан ахча 22 процентден 5,5 
процентге дери тюшюрюлгенди.  
Кеслерини социал жууаплылыкъ-

ларын кёргюзтюп, 79 регионда са-
тыу-алыу аралада да багъала учуз 
этилгендиле, ол санда Къабарты-
Малкъарда да,– дегенди докладчы.

 Былтыр   баш магъана къырал 
власть органла, мюлкле моно-
полиялагъа къажау законланы 
сакъларларын жалчытыугъа  бе-
рилгенди.  Ведомствону башчысы 
билдиргенича, «Конкуренцияны 
къоруулауну юсюнден» федерал 
законнга бузукълукъланы юсюн-
ден 26 билдириу этилгенди. Ала 
бла байламлы  12 иш ачылгъанды,   
тёрт эсгертиу этилгенди. Ол сан-
да законну 11-чи статьясына бир 
бузукълукъ этилгенини юсюнден 
УФСБ белгили этгенди. Ачыкъланн-
ганыча, эки компания келишип,  
электрон аукционну бузаргъа умут 
этгендиле. 

УФАС реклама бла байламлы 
законла къалай толтурулгъанла-
рына надзоргъа да жууаплыды. 
Анна Валентиновна билдиргенича, 
былтыр бу жаны бла 19 бузукълукъ 

ачыкъланнганды. Алагъа кёре 26 
административ иш ачылгъанды. 
Битеу да бирге 550 минг сом тазир 
салыннганды. 

Быйылгъа салыннган борчланы 
юслеринден айтханда, ала Рос-
сейни Президентини «РФ-ни 2030 
жылгъа дери айнытыуну миллет 
борчларыны юслеринден» Ука-
зында белгиленнген жумушланы 
толтуруу бла байламлыдыла.  Мын-
дан ары да республикада конкурен-
цияны айнытыу, власть органланы 
жанындан монополиялагъа къажау 
законлагъа бузукълукъланы тохта-
тыу, гитче эм орталыкъ бизнесге 
басыулукъну азайтыу жаны бла 
мадарла толтуруллукъдула. 

Управленияны келечилери та-
мамлагъан профилактика мадар-
ланы болушлугъу бла уа былтыр 
монополиялагъа къажау закон-
лагъа бузукълукъланы 5,4 кереге 
азайтыргъа къолдан келгенин 
белгилегенди ведомствону оно-
учусу. «Къырал эм жер-жерли 
власть органла бла бирге «РФ-де 
2021–2025 жыллада конкуренци-
яны айнытыуну миллет планын» 
жашауда бардырыугъа   баш магъ-
ана берилликди. Ол а артыкъда 
магъаналыды, экономиканы битеу 
бёлюмлери бла да байламлыды»,–
дегенди Анна Кумахова. 

Ахырында ол журналистлени со-
рууларына жууапла бергенди. Сёз 
миллет проектлени тамамлауну, 
орамладан ушагъысыз рекламаны 
кетериуню, дарманлагъа багъа-
ланы тохташдырыуну юслеринден 
баргъанды. 

ТИКАЛАНЫ Фатима.
Сурат авторнуду. 

Къабарты-Малкъарны жаш тё-
люню ишлери жаны бла министри 
Азамат Люев Тёбен Чегемни  жаш 
тёлюсю бла тюбешгенди. Бу ишге 
министрни орунбасары Ахметланы 
Артур, элни администрациясыны 
башчысы Макытланы Тамирлан, 
КъМР-ни Башчысында жаш тёлю 
политика жаны бла советни келе-
чиси Байтуугъанланы Исмайыл 
къатышхандыла.

Ала сабийлени бла жаш адамла-
ны тин-ниет жаны бла юйретиуню, 
алагъа Ата журтха сюймеклик се-
зимни сингдириуню юсюнден айт-
хандыла, жашларыбыз бла къыз-

ларыбыз республикадан тышында 
кеслерин къалай жюрютгенлери, 
аланы жашаугъа, ата-аналарына, 
окъуугъа, усталыкъ сайлаугъа кёз 
къарамлары тинтилгенди. Бюгюн-
люкде къырал власть органланы 
жанындан жаш тёлюню айныууна 
къаллай себеплик этилгенине, ол 
мурат бла къаллай грант конкурс-
ла бардырылгъанларына  энчи эс 
бурулгъанды. 

Азамат Люев  бусагъатда жаш 
адамлагъа билим алыргъа, айныр-
гъа да битеу онгла  болгъанларын 
эсгертгенди, республиканы юсюн-
ден оюм алагъа кёре тохташдырыл-

гъанын унутмазгъа чакъыргъанды. 
Быллай тюбешиуле республика-

ны жер-жерлеринде жаш тёлюню 
регионну жамауат-политика жаша-
ууна къошар, аланы къыйнагъан 
жарсыуланы ачыкълар, арада 
байламлыкъны кючлер мурат бла 
къураладыла. Тёбен Чегемде да 
жыйылыуну эсеплерине кёре элни 
жаш тёлюсю жайда туризм-билим 
бериу форумну къураргъа деп, 
аллай  башламчылыкъ этгенди эм 
ведомстводан анга себеплик эте-
рин  излегенди. Жаш тёлюню иш-
лери жаны бла министерствону эм 
Тёбен Чегемни администрациясы, 

ол тилекни къабыл кёрюп, июнь-
июль айлада форумну къураргъа 
себеплик этерге айтхандыла, ол 
а жолоучу, жарыкъландырыу эм 
экология туризмни айнытыргъа 
болушурукъду. 

Ол кюн гитче футболдан, Мал-
къар халкъны жангырыу кюнюне 
аталып, эришиу ётгенди, анга жу-
уукъдагъы элледен – Яникойдан, 
Хушто-Сыртдан да – къошулуп, тёрт 
команда къатышхандыла. Хорлагъ-
анлагъа кубокла, майдалла бла 
саугъала берилгендиле.

КУЛЬЧАЛАНЫ Зульфия.

Озгъан ыйыкъда Уфа 
шахарда  Россейни грек-
рим тутушуудан чемпи-
онаты бардырылгъанды. 
Анга къыралны 29 регио-
нундан 300 чакълы спорт-
чу къатышханды. Анда 
гёжефибиз Улбашланы 
Адам доммакъ майдал-
гъа тийишли болгъанды. 
Ол Къабарты-Малкъар 
эм Москва шахар ючюн 
сермешгенди. Юйреннген 
а жаш спортчу «Эльбрус» 
спорт школда этеди. 

Адам 55 килограммгъа 
дери ауурлукъда эрише-
ди. Жашны тренерле Та-
хир Гоплачев бла Руслан 
Вяльшин юйретедиле. 
Бу чемпионатха къатыш-
ханланы араларында ол 
барысындан да жаш эди. 
Алай, анга да къарамай, 
гёжефибиз биринчи чем-
пионатындан майдалсыз 
кетмегенди. «Доммакъ» 
ючюн анга Краснодарны 
келечиси Амаяк Осипов 
бла тюбеширге тюшгенди. 

Неда этип Улбаш улу аны 
15:7 эсеп бла хорлагъан-
ды. 

Бу кюнледе ол Наль-
чикге къайтханды. Гёжеф 
жашха тюберге келген 
тукъум таматалары Ул-
башланы Вячеслав анга 
къыйын салгъан тренер-
леге эм ол кюн алайгъа 
келгенлеге ыспас сёзле 
айтханды. 

КЪАСЫМЛАНЫ Аминат.

Семинар ачыкъ дерсле-
ден башланнганды. Чочай-
ланы Анжела 10-чу классда 
дерсин  Боташланы Иссаны 
«Эгер» поэмасына кёре къу-
рагъанды. Анда сёз кёчгюн-
чюлюк адамлагъа угъай, 
юй жаныуарлагъа окъуна 
зарауатлыкъ келтиргенини 
юсюнден баргъанды.

Бийчеккуланы Танзиля 
4-чю классда дерсин  «Не 
билдик, неге юйрендик?» 
деген ат бла оюн халда 
къурагъанды. Къартлыкъ-
ланы  Софият 4-чю классда  
дерсине «Жулдузлагъа къо-
накъгъа» деп атагъанды. 
Экранда сейирлик шартла 
да кёргюзтгенди.  

Бёзюланы  Саният бла Со-
зайланы Сакинат  классдан 
тышында дерс да хазыр-
лагъандыла. Анга «Жери-
ми, халкъымы ариу ауазы» 
деп да атагъандыла. Аны 
кезиуюнде табийгъатыбыз-
ны тамашалыгъын экранда 
кёргюзтгендиле, окъуучула 
уа назмула айтхандыла, 

жырлап, тепсеп да дерсни 
къууанч халда ётдюрген-
диле. 

Нальчик шахарны ад-
министрациясыны билим 
бериу департаментини ке-
лечиси Афашокъаланы 
Мариям, башхала да дерс-
лени къуралыу эмда бар-
дырыу халларына бийик 
багъа бергендиле.

Алай болмай да амалы 
жокъ эди: Созайланы Саки-
нат устаз болуп ишлегенли 
41 жыл болады, аладан 21 
жылны бу школда дерс-
ле береди. Сынаулу устаз  
ызындан келген жаш адам-
ланы да юйретгенлей тура-
ды.  Бёзюланы Саният да 22 
жыл болады мында ишле-
генли.  Устазланы эринмей-

талмай кюрешгенлерини 
хайырындан окъуучулары 
республикалы эришиуледе 
биринчи жерлеге терк-терк 
чыгъадыла. 

Ол кюн анда къонакъда 
бизни булбул ауазлы  Соза-
йланы Нату да жырлары бла 
къууандыргъанды. 

Семинаргъа къатышхан-
ла бу иш былай къуралыу-
лу бардырылгъаны ючюн 
9-чу орта школну таматасы 
Коротких Ольга Алексеев-
нагъа, устазлагъа да жюрек 
ыразылыкъларын билдир-
гендиле.

Арт заманда, жарсыугъа, 
тилибизни билмеген са-
бийле асламдыла. Шахар 
тийресинде угъай, элледе 
окъуна ол  жарсырча шарт-
ды. Аны себепли  бу устазла-
ны окъуучуларын малкъар 
тилден терен билим берирге 
кюрешгенлерине ыспас 
этерчады.

ШАУАЛАНЫ Разият.

Хар сохтасында 
къалгъанды сыры

Шауаланы Исмайылны жашы Магомет, химия илмуланы кандидаты, 
Къабарты-Малкъар къырал университетни доценти эди. Ол дуниясын 

алгъаракъда алышханды.

 Брифинг

Ангылатыу мадарла бузукълукъланы 
азайтыргъа онг бергендиле 

Россейни Монополиялагъа 
къажау федерал службасы-
ны КъМР-де Управлениясы-
ны башчысы Анна Кумахова 
ведомствону былтыр ишини 
эсеплери бла шагъырей 
этгенди журналистлени. Сёз 
федерал законлагъа тюзети-
улени, бизнесге администра-
тив басыулукъну азайтыуну, 
рекламаны юсюнден  закон-
ланы бла конкуренция бо-
лумну сакълауну юслерин-
ден баргъанды, быйылгъа 
борчла да салыннгандыла.  

Жетишим

«Доммакъ» бла къайтханды

 Жокълау

Элдеги жаш тёлюню къайгъысын кёре

Жерибизни бла тилибизни
тамашалыгъына тюшюндюре  

Бу кюнледе Нальчикде 9-чу номерли  орта  школда «Жерими, халкъымы ариу ауазы» 
деген семинар ётгенди.  Аны устазла  Созайланы  Сакинат бла  Бёзюланы  Саният 

окъуучулары бла бирге къурагъандыла. Анга республиканы башха мектеплеринден 
да малкъар тилден бла адабиятдан устазла тири къатышхандыла. 

Жазадан 
къутулалмагъандыла 

Россейни ФСБ-сыны 
КъМР-де Управлениясын-
да къуллукъ этгенле кор-
рупциягъа къажау кюреш 
бла байламлы тинтиуле 
бардыргъан кезиулеринде 
МЧС-ни Къабарты-Мал-
къарда Баш управлени-
ясыны оноучуларындан 
экеулен улутха алгъан-
ларына ишекли болуп, 
аланы законсуз ишлерине 
жол бермегендиле.

Белгили болгъаныча, 
ведомствону оноучу къул-
лукъчулары ишчилерини 
биринден улутха беририн 
излегендиле, Аны ючюн 
а аны бузукълукъ этгенин 
жашырыргъа, жууапха 
тартмазгъа, ишин андан 
ары бардырырча  этерге 
айтхандыла.

Россейни Следствие 
комитетини КъМР-де 
следствие управления-
сы РФ-ни Уголовный ко-
дексини 30-чу статьясы-
ны 3-чю кесегине эмда 
290-чы статьясыны 5-чи 
кесегини «а» пунктуна 
кёре аманлыкъ этгенлери 
ючюн уголовный иш ач-
ханды. Законнга кёре ал-
лай аманлыкъ ючюн бек 
аздан 12 жылгъа тюрмеге 
олтуртадыла.

ПравоПраараввоово


